
ᐃᒪᐃᒻᒪᑦ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᑦ ᑮᓇᐅᔭᖏᑦ 
ᓱᕐᕋᓚᐅᕐᓯᒪᙱᒻᒪᑕ ᐊᕐᕌᒍᓂᒃ ᖁᓕᓂᒃ ᑕᓪᓕᒪᓂᓪᓗ (15), ᕿᓄᕕᐅᓂᕐᓴᐅᖃᑦᑕᓕᕐᐸᓪᓕᐊᑎᓪᓗᒋᑦ 
ᐱᓕᒻᒪᓴᕐᓂᕐᒧᑦ ᐃᓕᓐᓂᐊᕈᓯᐊᔅᓴᓄᓪᓗ ᐃᑲᔪᖅᑕᐅᔪᒪᔾᔪᑎᓄᑦ ᐃᓄᓐᓂᒃ ᓄᓇᕗᒻᒥ ᐊᒻᒪᓗ 
ᓄᖑᑉᐸᓪᓕᐊᓕᖅᑐᑎᒃ; ᐊᒻᒪᓗ  
 
ᐃᒪᐃᒻᒪᑦ ᐱᓇᓱᐊᒐᖓᑦ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᑦ, ᒪᓕᑦᑐᒍ 
ᐃᓛᒃᑯᑦ 37 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑦ ᑲᔪᓰᓐᓇᕐᖓᑦ ᐊᒻᒪᓗ ᐱᔭᕆᐊᖃᖅᑕᖏᑦ 
ᐊᑐᖅᑎᑕᐅᔭᕆᐊᖃᖅᑐᑎᒃ ᓯᕗᓂᕆᓂᐊᖅᑕᑎᓐᓂ; ᐊᒻᒪᓗ  
 
ᐃᒪᐃᒻᒪᑦ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᑦ ᑲᑐᔾᔨᖃᑎᖏᑦ 
ᑲᔪᓰᓐᓇᖅᑐᒥᒃ ᑮᓇᐅᔭᖃᖅᑎᑕᐅᔭᕆᐊᖃᕐᖓᑕ ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔮᖏᑦ ᐊᖏᓪᓕᕙᓪᓕᐊᑎᓪᓗᒋᑦ 
ᑕᒪᒃᑯᓂᖓ ᐅᔭᕋᓐᓂᐊᓂᕐᒥ, ᐱᓕᕆᕕᓕᕆᓂᕐᒥ, ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒥ ᐃᓛᒃᑯᑦ 23ᒥ ᐊᒻᒪᓗ 
ᐊᑐᖅᑎᑦᑎᒋᐊᒃᑲᓐᓂᖃᑦᑕᓂᕐᒥ ᐃᓄᐃᑦ ᐃᓅᓯᓕᕆᓂᕐᒧᑦ ᒪᑭᒪᓇᓱᐊᕐᓂᒧᓪᓗ ᒪᑭᑕᑦᑎᐊᕆᐊᖃᕐᓂᖏᓐᓂᒃ; 
ᐊᒻᒪᓗ 
 
ᐃᒪᐃᒻᒪᑦ, ᒪᓕᒐᓕᕆᔨᐅᓚᐅᕐᓯᒪᔪᖅ ᑖᒪᔅ ᕗᔫᑉ ᐊᑐᖁᔨᔾᔪᑎᖃᓚᐅᕐᓯᒪᒻᒪᑦ ᑭᖑᓪᓕᖅᐹᒥ 
ᐋᖅᑮᖃᑎᒌᑎᑦᑎᔨᐅᓂᕐᒧᑦ ᐅᓂᒃᑳᖏᓐᓂ ᒫᑦᓯ 2006ᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓂᒃ, ᑲᓇᑕᐅᑉ ᒐᕙᒪᒃᑯᖏᑦ ᑭᒡᒐᖅᑐᐃᔪᑦ ᑲᓇᑕᒥ, ᓄᑖᓂᒃ ᐃᕐᖐᓐᓇᕐᓗ 
ᐱᕙᓪᓕᐊᑎᑦᑎᔭᕆᐊᖃᕐᓂᖏᓐᓂᒃ ᐃᓕᓐᓂᐊᓂᕐᒥ ᐊᑐᖅᑎᑦᑎᖁᓪᓗᒋᑦ ᐊᑐᕐᓂᐊᕐᓂᕋᖅᑕᐅᓯᒪᔪᓂᒃ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᓂᒃ;     
 
ᒫᓐᓇ, ᑕᐃᒪᐃᒻᒪᑦ, ᐋᖅᑭᓕᕐᓕ ᑲᑎᒪᔩᑦ ᑲᔪᖏᕐᓴᐃᓪᓚᕆᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᑭᒡᒐᖅᑐᐃᓪᓗᑎᒃ 
ᑲᓇᑕᒥᒃ, ᖃᓄᖅᑑᕆᐊᓯᑦᑕᐅᑎᒋᖁᓪᓗᒋᑦ ᐅᑎᖅᑎᑕᐅᖁᓪᓗᒋᑦ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᑦ ᐸᐸᑕᖏᓐᓂᒃ ᑮᓇᐅᔭᓂᒃ ᓈᒻᒪᔅᓯᑎᑕᐅᖁᓪᓗᒋᑦ ᐃᓕᓐᓂᐊᕈᑕᐅᔭᕆᐊᓕᓐᓄᑦ 
ᑲᑐᔾᔨᖃᑎᖏᓐᓄᑦ ᑲᑐᔾᔨᖃᑎᒌᓄᑦ, ᐊᒻᒪᓗ ᑲᑎᒪᔨᕋᓛᑦ ᐊᑐᖅᑎᑦᑎᖁᓪᓗᒋᑦ 
ᐃᖅᑲᓇᐃᔮᕆᔭᕆᐊᖃᕐᓯᒪᔭᖏᓐᓂᒃ ᐃᓛᒃᑯᑦ 37ᒥ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ.  
 
ᓈᒻᒪᓴᖅᑐᑦ:       19      

